Pagtuon sa Bibliya
Leksyon para sa Oktubre 11

Ang Usa ka Anghel
Nagpahimangno sa Israel

Yawe nga Bersikulo: "Dili kamo maghimo
og kasabotan uban sa mga pumoluyo
niining yuta; buwagon ninyo ang ilang mga
halaran: apan wala kamo mamati sa akong
tingog: ngano man nga gibuhat ninyo kini?"
Mga Hukom 2:2

Gipiling Kasulatan:
Mga Hukom 2:1-15

Pagkahuman sa kamatayon ni Josue,
nangutana ang mga anak sa lIsrael sa Ginoo,
"Kinsa ang mosaka una para kanamo batok sa
mga Cananeo, aron makig-away kanila?"
Mitubag Siya nga ang tribo ni Juda maoy unang
mosaka. Hukom 1:1-4,19

Kanunay nga gisultihan sa Ginoo ang mga
Israelinhon mahitungod sa mga nanimuyo sa
yuta sa Canaan, "Ayaw kamo paghimo og
pakigsaol kanila, ni sa ilang mga dios. Dili sila
magpuyo sa inyong yuta, basi pa man
pasipalahan kamo kanako: kay kon mag-alagad
kamo sa ilang mga dios, kini mahimong bitag
kaninyo." (Exodo 23:20-33; 34:12-16). Apan,
ang mga anak sa Israel wala magtuman sa Dios

ug wala nila "gipahawa" ang mga kaaway gikan
sa yuta. Mga Hukom 1:21-36

Nangutana ang Ginoo sa mga Israelinhon
nganong wala sila mosunod kaniya niini nga
butang. Unya miingon siya nga tungod sa ilang
pagsuway, ang mga kaaway nga nakahimutang
sa saad nga yuta mahimong "mga tunok" sa kilid
sa lIsrael ug "ang ilang mga dios mahimong
bitag" kanila. Mga Hukom 2:1-3

Gipasabot sa Apostol Pablo nga kining tanan
nga mga butang nga nahitabo sa natural nga
Israel naglarawan sa mga hinungdanong
pagtulun-an alang sa Kristohanon. Nagsulat
siya, "Ang ilang mga kasinatian nagsilbi nga
mga ehemplo alang kanato aron dili nato itudlo
ang atong kasingkasing sa dautan sama sa
ilang gibuhat." Nagpahimangno usab siya
kanato, "Undang na sa pagka-idolatra, sama sa
uban kanila. ... Undang nato sa pagsulay sa
Ginoo, sama sa gibuhat sa uban kanila. ...
Kinahanglan undangon ninyo ang pagreklamo,
sama sa gibuhat sa uban kanila." Unya
gidugang ni Pablo nga kining mga butanga
"gisulat isip pahimangno alang kanato. ... Busa,
bisan kinsa nga nagtuo nga siya nagtindog nga
lig-on, mag-amping siya aron dili siya mahulog."
1 Corinto 10:1-12, International Standard
Version

Ang mga kasinatian sa natural nga Israel
katugbang sa mga kasinatian sa mga tawo nga
naghimo og personal nga desisyon sa paghalad

ug pagdedikar sa ilang tanan aron pag-alagad
sa atong mahigugmaong Langitnong Amahan,
bisan pa hangtod sa kamatayon. (Roma 12:1,2).
Ang pagtabok sa Israel sa Suba sa Jordan ug
pagsulod sa saad nga yuta katugbang sa dihang
ang usa ka Kristohanon naghimo og dedikasyon
sa Ginoo ug misulod sa usa ka bag-ong
kinabuhi. 2 Corinto 5:17

Sama sa gisugo sa mga Israelita nga hingpit
nga pahawaon ang mga idolatra nga nagpuyo
sa Canaan, mao usab ang atong katungdanan
nga adlaw-adlaw maningkamot sa pagpahawa
sa atong makasariling paglaum, ambisyon,
kahuyang sa pagka , ug pagsupak sa Ginoo ug
sa lyang pagkamatarong. Mas hingpit nga atong
buhaton kini nga buhat sa pagkabalaan, mas
dako ang atong pag-uswag sa kinaiya nga
makapahimuot sa Ginoo — puno sa pagtuo,
pagsunod, kalipay, ug kalinaw.

Ang mga anak sa lIsrael gisugo usab nga dili
mosimba sa bakak nga mga dios sa mga
idolatra. (Exodo 20:3,5). Ang mga sumusunod
sa Ginoo sa kasamtangang Panahon sa
Ebanghelyo giingnan usab, "likayi ninyo ang
mga idolo." (1 Juan 5:21). Ang idolatriya mao
ang sobra o dili angay nga pagrespeto,
pagdayeg, pag-ila, o debosyon nga gihatag sa
bisan kinsa nga tawo, sistema, o butang gawas
sa Ginoo. Ang idolo mahimong maglakip sa mga
butang sama sa atong pamilya, trabaho, mga
nahimo, mga kabtangan, o kaugalingon.

Likayan nato ang tanang diyos-diyosan ug
ipatuman sa atong kasingkasing ug hunahuna
ang mga pulong ni Moises, "Sukdon kamo sa
Ginoo nga inyong Dios, aron masayran kon
gihigugma ba ninyo ang Ginoo nga inyong Dios
sa tibuok ninyong kasingkasing ug sa tibuok
ninyong kalag." Deuteronomio 13:3

